
චූළසච්‌චකසුත්‌තං

පිණයතීති පීති. සා සම්‌පියායනලක්‌ඛණා. කායචිත්‌තපීණනරසා, ඵරණරසා වා. ඔදග්‍යපච්‌චුපට්‌ඨානා. සා පනෙසා ඛුද්‌දිකාපීති, ඛණිකාපීති, ඔක්‌කන්‌තිකාපීති, උබ්‌බෙගාපීති, ඵරණාපීතීති පඤ්‌චවිධා හොති.
තත්‌ථ ඛුද්‌දිකාපීති සරීරෙ ලොමහංසමත්‌තමෙව කාතුං සක්‌කොති. ඛණිකාපීති ඛණෙ ඛණෙ විජ්‌ජුප්‌පාදසදිසා හොති. ඔක්‌කන්‌තිකාපීති, සමුද්‌දතීරං වීචි විය, කායං ඔක්‌කමිත්‌වා ඔක්‌කමිත්‌වා භිජ්‌ජති. උබ්‌බෙගාපීති බලවතී හොති, කායං උද්‌ධග්‌ගං කත්‌වා ආකාසෙ ලඞ්‌ඝාපනප්‌පමාණප්‌පත්‌තා. තථා හි පුණ්‌ණවල්‌ලිකවාසී මහාතිස්‌සත්‌ථෙරො පුණ්‌ණමදිවසෙ සායං චෙතියඞ්‌ගණං ගන්‌ත්‌වා චන්‌දාලොකං දිස්‌වා මහාචෙතියාභිමුඛො හුත්‌වා ‘ඉමාය වත වෙලාය චතස්‌සො පරිසා මහාචෙතියං වන්‌දන්‌තී’ති පකතියා දිට්‌ඨාරම්‌මණවසෙන බුද්‌ධාරම්‌මණං උබ්‌බෙගං පීතිං උප්‌පාදෙත්‌වා සුධාතලෙ පහටචිත්‍රගෙණ්‌ඩුකො විය ආකාසෙ උප්‌පතිත්‌වා මහාචෙතියඞ්‌ගණෙයෙව අට්‌ඨාසි.
තථා ගිරිකණ්‌ඩකවිහාරස්‌ස උපනිස්‌සයෙ වත්‌තකාලකගාමෙ එකා කුලධීතාපි බලවබුද්‌ධාරම්‌මණාය උබ්‌බෙගාය පීතියා ආකාසෙ ලඞ්‌ඝෙසි. තස්‌සා කිර මාතාපිතරො සායං ධම්‌මසවනත්‌ථාය විහාරං ගච්‌ඡන්‌තා ‘අම්‌ම, ත්‌වං ගරුභාරා, අකාලෙ විචරිතුං න සක්‌කොසි, මයං තුය්‌හං පත්‌තිං කත්‌වා ධම්‌මං සොස්‌සාමා’ති අගමංසු. සා ගන්‌තුකාමාපි තෙසං වචනං පටිබාහිතුං අසක්‌කොන්‌තී ඝරෙ ඔහීයිත්‌වා ඝරද්‌වාරෙ ඨත්‌වා චන්‌දාලොකෙන ගිරිකණ්‌ඩකෙ ආකාසචෙතියඞ්‌ගණං ඔලොකෙන්‌තී චෙතියස්‌ස දීපපූජං අද්‌දස. චතස්‌සො ච පරිසා මාලාගන්‌ධාදීහි චෙතියපූජං කත්‌වා පදක්‌ඛිණං කරොන්‌තියො භික්‌ඛුසඞ්‌ඝස්‌ස ච ගණසජ්‌ඣායසද්‌දං අස්‌සොසි. අථස්‌සා ‘ධඤ්‌ඤා වතිමෙ මනුස්‌සා යෙ විහාරං ගන්‌ත්‌වා එවරූපෙ චෙතියඞ්‌ගණෙ අනුසඤ්‌චරිතුං එවරූපඤ්‌ච මධුරං ධම්‌මකථං සොතුං ලභන්‌තී’ති මුත්‌තරාසිසදිසං චෙතියං පස්‌සන්‌තියා එව උබ්‌බෙගාපීති උදපාදි. සා ආකාසෙ ලඞ්‌ඝිත්‌වා මාතාපිතූනං පුරිමතරංයෙව ආකාසතො චෙතියඞ්‌ගණෙ ඔරුය්‌හ චෙතියං වන්‌දිත්‌වා ධම්‌මං සුණමානා අට්‌ඨාසි. අථ නං මාතාපිතරො ආගන්‌ත්‌වා ‘අම්‌ම, ත්‌වං කතරෙන මග්‌ගෙන ආගතාසී’ති පුච්‌ඡිංසු. සා ‘ආකාසෙන ආගතාම්‌හි, න මග්‌ගෙනා’ති වත්‌වා ‘අම්‌ම, ආකාසෙන නාම ඛීණාසවා සඤ්‌චරන්‌ති, ත්‌වං කථං ආගතා’ති පුට්‌ඨා ආහ – ‘මය්‌හං චන්‌දාලොකෙන චෙතියං ඔලොකෙන්‌තියා ඨිතාය බුද්‌ධාරම්‌මණා බලවපීති උප්‌පජ්‌ජති, අථාහං නෙව අත්‌තනො ඨිතභාවං න නිසින්‌නභාවං අඤ්‌ඤාසිං, ගහිතනිමිත්‌තෙනෙව පන ආකාසං ලඞ්‌ඝිත්‌වා චෙතියඞ්‌ගණෙ පතිට්‌ඨිතාම්‌හී’ති. එවං උබ්‌බෙගාපීති ආකාසෙ ලඞ්‌ඝාපනප්‌පමාණා හොති.
ඵරණපීතියා පන උප්‌පන්‌නාය සකලසරීරං ධමිත්‌වා පූරිතවත්‌ථි විය, මහතා උදකොඝෙන පක්‌ඛන්‌දපබ්‌බතකුච්‌ඡි විය ච අනුපරිප්‌ඵුටං හොති. සා පනෙසා පඤ්‌චවිධා පීති ගබ්‌භං ගණ්‌හන්‌තී පරිපාකං ගච්‌ඡන්‌තී දුවිධං පස්‌සද්‌ධිං පරිපූරෙති – කායපස්‌සද්‌ධිඤ්‌ච චිත්‌තපස්‌සද්‌ධිඤ්‌ච. පස්‌සද්‌ධි ගබ්‌භං ගණ්‌හන්‌තී පරිපාකං ගච්‌ඡන්‌තී දුවිධං සුඛං පරිපූරෙති – කායිකං චෙතසිකඤ්‌ච. සුඛං ගබ්‌භං ගණ්‌හන්‌තං පරිපාකං ගච්‌ඡන්‌තං තිවිධං සමාධිං පරිපූරෙති – ඛණිකසමාධිං උපචාරසමාධිං අප්‌පනාසමාධින්‌ති. තාසු ඨපෙත්‌වා අප්‌පනාසමාධිපූරිකං ඉතරා ද්‌වෙපි ඉධ යුජ්‌ජන්‌ති.

සුඛයතීති සුඛං; යස්‌ස උප්‌පජ්‌ජති තං සුඛිතං කරොතීති අත්‌ථො. සුට්‌ඨු වා ඛාදති, ඛනති ච කායචිත්‌තාබාධන්‌ති සුඛං. සොමනස්‌සවෙදනායෙතං නාමං. තස්‌ස ලක්‌ඛණාදීනි වෙදනාපදෙ වුත්‌තනයෙනෙව වෙදිතබ්‌බානි.
අපරො නයො – සාතලක්‌ඛණං සුඛං, සම්‌පයුත්‌තානං උපබ්‍රූහනරසං, අනුග්‌ගහණපච්‌චුපට්‌ඨානං. සතිපි ච නෙසං පීතිසුඛානං කත්‌ථචි අවිප්‌පයොගෙ, ඉට්‌ඨාරම්‌මණපටිලාභතුට්‌ඨි පීති; පටිලද්‌ධරසානුභවනං සුඛං. යත්‌ථ පීති තත්‌ථ සුඛං. යත්‌ථ සුඛං තත්‌ථ න නියමතො පීති. සඞ්‌ඛාරක්‌ඛන්‌ධසඞ්‌ගහිතා පීති, වෙදනාක්‌ඛන්‌ධසඞ්‌ගහිතං සුඛං. කන්‌තාරඛින්‌නස්‌ස වනන්‌තොදකදස්‌සනසවනෙසු විය පීති. වනච්‌ඡායාපවෙසනඋදකපරිභොගෙසු විය සුඛං.
යථා හි පුරිසො මහාකන්‌තාරමග්‌ගං පටිපන්‌නො ඝම්‌මපරෙතො තසිතො පිපාසිතො පටිපථෙ පුරිසං දිස්‌වා ‘කත්‌ථ පානීයං අත්‌ථී’ති පුච්‌ඡෙය්‍ය. සො ‘අටවිං උත්‌තරිත්‌වා ජාතස්‌සරවනසණ්‌ඩො අත්‌ථි, තත්‌ථ ගන්‌ත්‌වා ලභිස්‌සසී’ති වදෙය්‍ය. සො තස්‌ස කථං සුත්‌වා හට්‌ඨපහට්‌ඨො භවෙය්‍ය. තතො ගච්‌ඡන්‌තො භූමියං පතිතානි උප්‌පලදලනාලපත්‌තාදීනි දිස්‌වා සුට්‌ඨුතරං හට්‌ඨපහට්‌ඨො හුත්‌වා ගච්‌ඡන්‌තො අල්‌ලවත්‌ථෙ අල්‌ලකෙසෙ පුරිසෙ පස්‌සෙය්‍ය, වනකුක්‌කුටමොරාදීනං සද්‌දං සුණෙය්‍ය, ජාතස්‌සරපරියන්‌තෙ ජාතං මණිජාලසදිසං නීලවනසණ්‌ඩං පස්‌සෙය්‍ය, සරෙ ජාතානි උප්‌පලපදුමකුමුදාදීනි පස්‌සෙය්‍ය, අච්‌ඡං විප්‌පසන්‌නං උදකං පස්‌සෙය්‍ය. සො භිය්‍යො භිය්‍යො හට්‌ඨපහට්‌ඨො හුත්‌වා ජාතස්‌සරං ඔතරිත්‌වා යථාරුචි න්‌හත්‌වා ච පිවිත්‌වා ච පටිප්‌පස්‌සද්‌ධදරථො භිසමුළාලපොක්‌ඛරාදීනි ඛාදිත්‌වා නීලුප්‌පලාදීනි පිළන්‌ධිත්‌වා මන්‌දාලකමූලානි ඛන්‌ධෙ කරිත්‌වා උත්‌තරිත්‌වා සාටකං නිවාසෙත්‌වා, උදකසාටකං ආතපෙ කත්‌වා, සීතච්‌ඡායාය මන්‌දමන්‌දෙ වාතෙ පහරන්‌තෙ නිපන්‌නො ‘අහො සුඛං, අහො සුඛ’න්‌ති වදෙය්‍ය. එවංසම්‌පදමිදං දට්‌ඨබ්‌බං.
තස්‌ස හි පුරිසස්‌ස ජාතස්‌සරවනසණ්‌ඩසවනතො පට්‌ඨාය යාව උදකදස්‌සනා හට්‌ඨපහට්‌ඨකාලො විය පුබ්‌බභාගාරම්‌මණෙ හට්‌ඨපහට්‌ඨාකාරා පීති. න්‌හත්‌වා ච පිවිත්‌වා ච සීතච්‌ඡායාය මන්‌දමන්‌දෙ වාතෙ පහරන්‌තෙ ‘අහො සුඛං, අහො සුඛ’න්‌ති වදතො නිපන්‌නකාලො විය බලවප්‌පත්‌තං ආරම්‌මණරසානුභවනාකාරසණ්‌ඨිතං සුඛං. තස්‌මිං තස්‌මිං සමයෙ පාකටභාවතො චෙතං වුත්‌තන්‌ති වෙදිතබ්‌බං. යත්‌ථ පන පීති සුඛම්‌පි තත්‌ථ අත්‌ථීති වුත්‌තමෙවෙතං.

ඉති භගවතා යානි ඉමානි සාමඤ්‌ඤපච්‌චත්‌තවසෙන ධම්‌මානං ද්‌වෙ ලක්‌ඛණානි, තෙසු රූපක්‌ඛන්‌ධස්‌ස තාව පච්‌චත්‌තලක්‌ඛණං දස්‌සිතං. රූපක්‌ඛන්‌ධස්‌සෙව හි එතං, න වෙදනාදීනං, තස්‌මා පච්‌චත්‌තලක්‌ඛණන්‌ති වුච්‌චති. අනිච්‌චදුක්‌ඛානත්‌තලක්‌ඛණං පන වෙදනාදීනම්‌පි හොති, තස්‌මා තං සාමඤ්‌ඤලක්‌ඛණන්‌ති වුච්‌චති

සුඛයතීති සුඛං; යස්‌ස උප්‌පජ්‌ජති තං සුඛිතං කරොතීති අත්‌ථො. සුට්‌ඨු වා ඛාදති, ඛනති ච කායචිත්‌තාබාධන්‌ති සුඛං. සොමනස්‌සවෙදනායෙතං නාමං. තස්‌ස ලක්‌ඛණාදීනි වෙදනාපදෙ වුත්‌තනයෙනෙව වෙදිතබ්‌බානි.
අපරො නයො – සාතලක්‌ඛණං සුඛං, සම්‌පයුත්‌තානං උපබ්‍රූහනරසං, අනුග්‌ගහණපච්‌චුපට්‌ඨානං. සතිපි ච නෙසං පීතිසුඛානං කත්‌ථචි අවිප්‌පයොගෙ, ඉට්‌ඨාරම්‌මණපටිලාභතුට්‌ඨි පීති; පටිලද්‌ධරසානුභවනං සුඛං. යත්‌ථ පීති තත්‌ථ සුඛං. යත්‌ථ සුඛං තත්‌ථ න නියමතො පීති. සඞ්‌ඛාරක්‌ඛන්‌ධසඞ්‌ගහිතා පීති, වෙදනාක්‌ඛන්‌ධසඞ්‌ගහිතං සුඛං. කන්‌තාරඛින්‌නස්‌ස වනන්‌තොදකදස්‌සනසවනෙසු විය පීති. වනච්‌ඡායාපවෙසනඋදකපරිභොගෙසු විය සුඛං.
යථා හි පුරිසො මහාකන්‌තාරමග්‌ගං පටිපන්‌නො ඝම්‌මපරෙතො තසිතො පිපාසිතො පටිපථෙ පුරිසං දිස්‌වා ‘කත්‌ථ පානීයං අත්‌ථී’ති පුච්‌ඡෙය්‍ය. සො ‘අටවිං උත්‌තරිත්‌වා ජාතස්‌සරවනසණ්‌ඩො අත්‌ථි, තත්‌ථ ගන්‌ත්‌වා ලභිස්‌සසී’ති වදෙය්‍ය. සො තස්‌ස කථං සුත්‌වා හට්‌ඨපහට්‌ඨො භවෙය්‍ය. තතො ගච්‌ඡන්‌තො භූමියං පතිතානි උප්‌පලදලනාලපත්‌තාදීනි දිස්‌වා සුට්‌ඨුතරං හට්‌ඨපහට්‌ඨො හුත්‌වා ගච්‌ඡන්‌තො අල්‌ලවත්‌ථෙ අල්‌ලකෙසෙ පුරිසෙ පස්‌සෙය්‍ය, වනකුක්‌කුටමොරාදීනං සද්‌දං සුණෙය්‍ය, ජාතස්‌සරපරියන්‌තෙ ජාතං මණිජාලසදිසං නීලවනසණ්‌ඩං පස්‌සෙය්‍ය, සරෙ ජාතානි උප්‌පලපදුමකුමුදාදීනි පස්‌සෙය්‍ය, අච්‌ඡං විප්‌පසන්‌නං උදකං පස්‌සෙය්‍ය. සො භිය්‍යො භිය්‍යො හට්‌ඨපහට්‌ඨො හුත්‌වා ජාතස්‌සරං ඔතරිත්‌වා යථාරුචි න්‌හත්‌වා ච පිවිත්‌වා ච පටිප්‌පස්‌සද්‌ධදරථො භිසමුළාලපොක්‌ඛරාදීනි ඛාදිත්‌වා නීලුප්‌පලාදීනි පිළන්‌ධිත්‌වා මන්‌දාලකමූලානි ඛන්‌ධෙ කරිත්‌වා උත්‌තරිත්‌වා සාටකං නිවාසෙත්‌වා, උදකසාටකං ආතපෙ කත්‌වා, සීතච්‌ඡායාය මන්‌දමන්‌දෙ වාතෙ පහරන්‌තෙ නිපන්‌නො ‘අහො සුඛං, අහො සුඛ’න්‌ති වදෙය්‍ය. එවංසම්‌පදමිදං දට්‌ඨබ්‌බං.
තස්‌ස හි පුරිසස්‌ස ජාතස්‌සරවනසණ්‌ඩසවනතො පට්‌ඨාය යාව උදකදස්‌සනා හට්‌ඨපහට්‌ඨකාලො විය පුබ්‌බභාගාරම්‌මණෙ හට්‌ඨපහට්‌ඨාකාරා පීති. න්‌හත්‌වා ච පිවිත්‌වා ච සීතච්‌ඡායාය මන්‌දමන්‌දෙ වාතෙ පහරන්‌තෙ ‘අහො සුඛං, අහො සුඛ’න්‌ති වදතො නිපන්‌නකාලො විය බලවප්‌පත්‌තං ආරම්‌මණරසානුභවනාකාරසණ්‌ඨිතං සුඛං. තස්‌මිං තස්‌මිං සමයෙ පාකටභාවතො චෙතං වුත්‌තන්‌ති වෙදිතබ්‌බං. යත්‌ථ පන පීති සුඛම්‌පි තත්‌ථ අත්‌ථීති වුත්‌තමෙවෙතං.



admin
Highlight
වෙදයතීති වෙදනා. සා වෙදයිතලක්‌ඛණා, අනුභවනරසා ඉට්‌ඨාකාරසම්‌භොගරසා වා, චෙතසිකඅස්‌සාදපච්‌චුපට්‌ඨානා, පස්‌සද්‌ධිපදට්‌ඨානා.
‘චතුභූමිකවෙදනා හි නොවෙදයිතලක්‌ඛණා නාම නත්‌ථි. අනුභවනරසතා පන සුඛවෙදනායමෙව ලබ්‌භතී’ති වත්‌වා පුන තං වාදං පටික්‌ඛිපිත්‌වා ‘සුඛවෙදනා වා හොතු, දුක්‌ඛවෙදනා වා, අදුක්‌ඛමසුඛවෙදනා වා, සබ්‌බා අනුභවනරසා’ති වත්‌වා අයමත්‌ථො දීපිතො – ආරම්‌මණරසානුභවනට්‌ඨානං පත්‌වා සෙසසම්‌පයුත්‌තධම්‌මා එකදෙසමත්‌තකමෙව අනුභවන්‌ති. ඵස්‌සස්‌ස හි ඵුසනමත්‌තකමෙව හොති, සඤ්‌ඤාය සඤ්‌ජානනමත්‌තකමෙව, චෙතනාය චෙතනාමත්‌තකමෙව, විඤ්‌ඤාණස්‌ස විජානනමත්‌තකමෙව. එකංසතො පන ඉස්‌සරවතාය විස්‌සවිතාය සාමිභාවෙන වෙදනාව ආරම්‌මණරසං අනුභවති.
රාජා විය හි වෙදනා, සූදො විය සෙසධම්‌මා. යථා සූදො නානාරසභොජනං සම්‌පාදෙත්‌වා පෙළාය පක්‌ඛිපිත්‌වා ලඤ්‌ඡනං දත්‌වා රඤ්‌ඤො සන්‌තිකෙ ඔතාරෙත්‌වා ලඤ්‌ඡනං භින්‌දිත්‌වා පෙළං විවරිත්‌වා සබ්‌බසූපබ්‍යඤ්‌ජනෙහි අග්‌ගග්‌ගං ආදාය භාජනෙ පක්‌ඛිපිත්‌වා සදොසනිද්‌දොසභාවවීමංසනත්‌ථං අජ්‌ඣොහරති, තතො රඤ්‌ඤො නානග්‌ගරසභොජනං උපනාමෙති. රාජා ඉස්‌සරවතාය විස්‌සවිතාය සාමී හුත්‌වා ඉච්‌ඡිතිච්‌ඡිතං භුඤ්‌ජති. තත්‌ථ හි සූදස්‌ස භත්‌තවීමංසනමත්‌තමිව අවසෙසධම්‌මානං ආරම්‌මණරසස්‌ස එකදෙසානුභවනං. යථා හි සූදො භත්‌තෙකදෙසමත්‌තමෙව වීමංසති එවං සෙසධම්‌මාපි ආරම්‌මණරසෙකදෙසමෙව අනුභවන්‌ති. යථා පන රාජා ඉස්‌සරවතාය විස්‌සවිතාය සාමී හුත්‌වා යදිච්‌ඡකං භුඤ්‌ජති, එවං වෙදනාපි ඉස්‌සරවතාය විස්‌සවිතාය සාමිභාවෙන ආරම්‌මණරසං අනුභවති. තස්‌මා අනුභවනරසාති වුච්‌චති.
දුතියෙ අත්‌ථවිකප්‌පෙ අයං ඉධ අධිප්‌පෙතා වෙදනා යථා වා තථා වා ආරම්‌මණස්‌ස ඉට්‌ඨාකාරමෙව සම්‌භුඤ්‌ජතීති ඉට්‌ඨාකාරසම්‌භොගරසාති වුත්‌තා. චෙතසිකඅස්‌සාදතො පනෙසා අත්‌තනො සභාවෙනෙව උපට්‌ඨානං සන්‌ධාය චෙතසිකඅස්‌සාදපච්‌චුපට්‌ඨානාති වුත්‌තා. යස්‌මා පන ‘‘පස්‌සද්‌ධිකායො සුඛං වෙදෙති’’ තස්‌මා පස්‌සද්‌ධිපදට්‌ඨානාති වෙදිතබ්‌බා.

Highlight
සච්‌චකො කිර චින්‌තෙසි – ‘‘සමණො ගොතමො අභිරූපො පාසාදිකො සුඵුසිතං දන්‌තාවරණං, ජිව්‌හා මුදුකා, මධුරං වාක්‌කරණං, පරිසං රඤ්‌ජෙන්‌තො මඤ්‌ඤෙ විචරති, අන්‌තො පනස්‌ස චිත්‌තෙකග්‌ගතා නත්‌ථී’’ති. අථ භගවා, අග්‌ගිවෙස්‌සන, න තථාගතො පරිසං රඤ්‌ජෙන්‌තො විචරති, චක්‌කවාළපරියන්‌තායපි පරිසාය තථාගතො ධම්‌මං දෙසෙති, අසල්‌ලීනො අනුපලිත්‌තො එත්‌තකං එකවිහාරී, සුඤ්‌ඤතඵලසමාපත්‌තිං අනුයුත්‌තොති දස්‌සෙතුං එවමාහ.
අජ්‌ඣත්‌තමෙවාති ගොචරජ්‌ඣත්‌තමෙව. සන්‌නිසාදෙමීති සන්‌නිසීදාපෙමි, තථාගතො හි යස්‌මිං ඛණෙ පරිසා සාධුකාරං දෙති, තස්‌මිං ඛණෙ පුබ්‌බාභොගෙන පරිච්‌ඡින්‌දිත්‌වා ඵලසමාපත්‌තිං සමාපජ්‌ජති, සාධුකාරසද්‌දස්‌ස නිග්‌ඝොසෙ අවිච්‌ඡින්‌නෙයෙව සමාපත්‌තිතො වුට්‌ඨාය ඨිතට්‌ඨානතො පට්‌ඨාය ධම්‌මං දෙසෙති, බුද්‌ධානඤ්‌හි භවඞ්‌ගපරිවාසො ලහුකො හොතීති අස්‌සාසවාරෙ පස්‌සාසවාරෙ සමාපත්‌තිං සමාපජ්‌ජන්‌ති. යෙන සුදං නිච්‌චකප්‌පන්‌ති යෙන සුඤ්‌ඤෙන ඵලසමාධිනා නිච්‌චකාලං විහරාමි, තස්‌මිං සමාධිනිමිත්‌තෙ චිත්‌තං සණ්‌ඨපෙමි සමාදහාමීති දස්‌සෙති.

